
Ed. 352. Frumvarp til laga [135. mál]
um breyting á lögum nr. 66 17. júli 1946, um atvinnu við siglingar á islenzkum
skipum.

Frá sjávarútvegsnefnd.

1. gr.
Í stað 1.-3. málsgr. ákvæða til bráðabirgða i lögunum komi svofelld ákvæði:
Til ársloka 1962 skal árlega haldið á vegum stýrimannaskólans i Reykjavik,

ef nægileg þátttaka fæst, eitt námskeið við stýrimannaskólann og tvö námskeið
utan Reykjavikur til undirbúnings prófi, er nefnist hið minna fiskimannapróf. Próf
skal haldið á hverjum stað að námskeiði loknu.

Námskeiðin utan Reykjavfkur skulu haldin til skiptis á Ísafir-ði, á Akureyri,
i Neskaupstað og i Vestmannaeyjum, annað hvert ár á hverjum stað.

Námskeið öll og próf skulu að jafnaði haldin á timabilinu frá byrjun október-
mánaðar til loka janúar. Heimilt er að halda námskeiðin á öðrum tímum árs, en
jafnan skulu þau standa yfir minnst 4 mánuði.

Ráðherra setur með reglugerð nánari ákvæði um námskeiðin og prófin, að
fengnum tillögum skólastjóra stýrimannaskólans og Farmanna- og fiskimannasam-
bands íslands.

Hver sá, sem lokið hefur prófi samkvæmt 1. málsgr., er 21 árs að aldri og full-
nægir skilyrðum c.-e.-liða 6. og 8. gr. laga þessara, á rétt á að öðlast skírteini,
er heimili honum að vera skipstjóri eða stýrimaður i innanlandssiglingum á fiski-
skipi allt að 100 rúmlestum.

Enginn getur þó fengið stýrimannsskírteini samkvæmt 5. málsgr. bráðabirgða-
ákvæða þessara, nema hann hafi eftir 15 ára aldur siglt sem háseti á skipi yfir 15
rúmlestir i 36 mánuði eða hafi verið skipstjóri á skipi yfir 6 rúmlestir í 6 mánuði
eða stýrimaður á skipi yfir 15 rúmlestir í 12 mánuði. Enginn getur heldur fengið
skipstjóraskírteini samkvæmt 5. málsgr. bráðabirgðaákvæða þessara, nema hann
hafi siglt sem stýrimaður á skipi yfir 30 rúmlestir í 12 mánuði.

Þeir menn, sem öðlazt hafa skipstjórnarréttindi samkvæmt lögum nr. 104 frá
1936 á skipum allt að 75 rúmlestum og hafa eftir það verið skipstjórar eða stýri-
menn á skipum yfir 30 rúmlestir i 5 ár, er lög þessi öðlast gildi, skulu öðlast rétt
til að vera skipstjórar eða stýrimenn i innanlandssiglingum á skipum allt að 100
rúmlestum.



Lög þessi öðlast þegar gildi.
2. gr.

Greinargerð.

Sjávarútvegsnefnd flytur frv. þetta að ósk samgöngumálaráðuneytisins. Ein-
stakir nefndarmenn áskilja sér rétt til að flytja eða fylgja breytingartillögum. Svo-
felld greinargerð fylgir frv. frá hendi samgöngumálaráðuneytisins :

í þingsályktun, sem samþykkt var á Alþingi 8. marz 1956, um endurskoðun
laga um atvinnu við siglingar á íslenzkum skipum og laga um stýrimannaskólann
i Reykjavík, segir svo:

"Alþingi ályktar að fela ríkisstjórninni að láta fram fara endurskoðun á lögum
um atvinnu við siglingar á Íslenzkum skipum og lögum um stýrimannaskólann i
Reykjavík, með sérstöku tilliti til þess, hverra breytinga á þessum lögum sé þörf
vegna þróunar siðari ára i siglinga- og fiskveiðamálum landsmanna. Enn fremur
verði athugað, hversu megi á hagkvæmastan hátt auðvelda mönnum aðgang að
hæfilegu námi, er veiti réttindi til skipstjórnar á hinum stærri vélbátum. Er þess
óskað, að niðurstöður umræddrar endurskoðunar og tillögur til breytinga á lögum
verið lagðar fyrir næsta reglulegt Alþingi."

5. júlí 1956 skipaði samöngumálaráðuneytið þriggja manna nefnd til þess að
endurskoða lög nr. 66 17. júlí 1946, um atvinnu við siglingar á íslenzkum skipum,
að þvi er til skipstjórnarmanna tekur, og lög nr. 5 14. marz 1955, um stýrimanna-
skólann i Reykjavík, með sérstöku tilliti til þess, hverra breytinga á lögunum sé þörf
vegna þróunar síðari ára i siglinga- og fiskveiðamálum landsmanna. Enn fremur
skyldi nefndin athuga, hvernig unnt væri á sem hagkvæmastan hátt að auðvelda
mönnum aðgang að hæfilegu námi, er veiti réttindi til skipstjórnar á stærri vél-
bátum. 1 nefndina voru skipaðir Friðrik Ólafsson skólastjóri stýrimannaskólans,
formaður, og með honum þeir Einar Thoroddsen hafnsögumaður og Magnús Þ.
Torfason prófessor.

Menntamálaráðuneytið hafði 7. maí s. á. skipað aðra nefnd til að endurskoða
lög og reglugerðir varðandi vélfræðikennslu hér á landi, og eru í þeirri nefnd þeir
Þórður Runólfsson öryggismálastjóri, sem er formaður, og með honum Davið Olafs-
son fiskimálastjóri og Steingrímur Jónsson rafmagnsstjóri.

Í skipunarbréfi nefndar þeirrar, er samgöngumálaráðuneytið skipaði, var fram
tekið, að æskilegt væri, að báðar nefndirnar gengju að lokum sameiginlega frá
frumvarpi til laga um atvinnu við siglingar. Í lok síðastliðins árs hafði nefnd sú,
er samgöngumálaráðuneytið skipaði, nær lokið störfum, en upplýst var, meðal ann-
ars af formanni nefndar þeirrar, er menntamálaráðuneytið skipaði og um getur hér
að framan, að ekki væru líkur til, að sú nefnd mundi ljúka störfum það snemma,
að niðurstöður hennar yrðu lagðar fyrir Alþingi það, er nú situr, og fór þá sam-
göngumálaráðuneytið þess á leit við nefnd þá, er fjallaði um réttindi skipstjórnar-
manna, að hún skilaði áliti, sem síðan yrði lagt fyrir það Alþingi, er nú situr.

Með bréfi, dags. 15. febr. 1957, skilaði nefnd sú, er samgöngumálaráðuneytið
hafði skipað 5. júlí 1956, áliti, og fylgja tillögur nefndarinnar, ásamt greinargerð,
hér með sem fskj. nr. 1.

Enda þótt ráðuneytið sé tillögum nefndarinnar sammála i grundvallaratriðum,
getur það þó ekki fellt sig við þær óbreyttar. Einkum sýnast ráðuneytinu varhuga-
verðar tillögur nefndarinnar um tilhögun prófa, sem lagt er til að verði einungis
haldin hér við stýrimannaskólann i Reykjavík, en ekki á sama stað og námskeiðin
að hverju námskeiði loknu. Ráðuneytið telur, að þetta ákvæði verði til þess að draga
úr aðsókn að prófunum og þannig til þess að hindra, að það takist að leysa þann
vanda, sem fyrst og fremst verður að horfast í augu við, að afla nægilega margra
réttindamanna til skipstjórnarstarfa á bátaflotanum, ekki með undanþáguveiting-
um, eins og gert hefur verið nú um nokkurra ára skeið, til að firra vandræðum,
heldur með þvi að færa þeim mörgu mönnum, sem lokið hafa skipstjórnarprófi
fyrir allt að 30 rúmlesta báta, hentugt tækifæri til að afla sér aukinnar menntunar,
sem nægi til skipstjórnar á allt að 100 rúmlesta bátum.

Virðist ráðuneytinu heppilegri sú leið, sem farin var með hið minna fiskimanna-
próf samkvæmt lögunum um atvinnu við siglingar á islenzkum skipum, nr. 104 23.
júni 1936, en samkvæmt 19. gr. laganna um stýrimannaskólann i Reykjavik, nr. 100
23. júni 1936, skyldu þessi próf haldin annað hvert ár, á sömu stöðum og hér er lagt
til og á sama tíma.

Þessi tilhögun var, eins og kunnugt er, lögð niður árið 1945. Að öðru leyti er
frumvarp ráðuneytisins samhljóða tillögum nefndarinnar.


